
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаын 2016 воӧ
медбур велӧдысьяслы сьӧмӧн ошкӧм мынтӧм йылысь
«Медбур велӧдысьясӧс сьӧмӧн ошкӧм йылысь» Россия Федерацияса Президентлысь 2010 во тӧвшӧр тӧлысь 28 лунся 117 №-а Индӧд да «2013-2020 вояс вылӧ «Велӧдӧм сӧвмӧдӧм» Россия Федерацияса канму уджтаслӧн «Челядьӧс школаӧдз велӧдӧм, ӧтувъя велӧдӧм да содтӧд тӧдӧмлун сетӧм сӧвмӧдӧм» уджтасув серти медбур велӧдысьясӧс ошкӧм вылӧ Россия Федерацияса субъектъяслӧн сьӧмкудъяслы федеральнӧй сьӧмкудйысь субсидияяс юклан да сетан правилӧяс вынсьӧдӧм йылысь» Россия Федерацияса Веськӧдлан котырлӧн 2014 во ӧшым тӧлысь 26 лунся 1517 №-а шуӧм, «Велӧдӧм сӧвмӧдӧм» Коми Республикаса канму уджтас вынсьӧдӧм йылысь» Коми Республикаса Веськӧдлан котырлӧн 2012 во кӧч тӧлысь 28 лунся 411 №-а шуӧм олӧмӧ пӧртӧм могысь Коми Республикаса Веськӧдлан котыр шуис:
1. Мынтыны 2016 воӧ 12 сьӧмӧн ошкӧм на пиысь быдӧн 150 сюрс шайт мында Коми Республикаса медбур велӧдысьяслы Коми Республикаын 2016 воӧ медбур велӧдысьясӧн сьӧмӧн ошкӧм босьтӧм вылӧ республиканскӧй конкурслӧн бӧртасъяс серти (водзӧ – республиканскӧй конкурс).
2. Индыны, мый республиканскӧй конкурссӧ нуӧдӧны медбур велӧдысьясӧн сьӧмӧн ошкӧм босьтӧм вылӧ конкурс нуӧдӧм йылысь положение серти, кутшӧмӧс вынсьӧдӧма Коми Республикаса велӧдан да том йӧз политика министерство.
3. Вынсьӧдны Коми Республикаын 2016 воӧ медбур велӧдысьяслы федеральнӧй сьӧмкудйысь Коми Республикаса республиканскӧй сьӧмкудлы сетан субсидия тшӧт весьтӧ да Коми Республикаса республиканскӧй сьӧмкуд сьӧм тшӧт весьтӧ сьӧмӧн ошкӧм мынтан пӧрадок содтӧдын индӧм серти.
 4. Кырымавны Россия Федерацияса велӧдан да наука министерство да Коми Республикаса Веськӧдлан котыр костын 2016 воӧ велӧдан организацияясса медбур велӧдысьяслы, кодъяс пӧртӧны олӧмӧ Коми Республикаын улыс тшупӧда ӧтувъя, подув тшупӧда ӧтувъя да шӧр тшупӧда ӧтувъя велӧдан уджтасъяс, сьӧмӧн ошкӧм мынтӧм вылӧ федеральнӧй сьӧмкудйысь Коми Республикаса республиканскӧй сьӧмкудлы субсидия сетӧм йылысь артмӧдчӧм (водзӧ — Артмӧдчӧм) да сы дорӧ содтӧд артмӧдчӧмъяс.
5. Индыны Коми Республикаса велӧдан да том йӧз политика министерствоӧс Коми Республикаса олӧмӧ пӧртысь власьт уполномочитӧм органӧн, коді кутас: 
1) индыны республиканскӧй конкурс вылӧ конкурснӧй комиссияӧ пырысьясӧс;
2) пӧртны олӧмӧ тайӧ шуӧмлӧн 4 пунктын индӧм Артмӧдчӧм да сы дорӧ содтӧд артмӧдчӧмъяс;
3) мынтыны Коми Республикаса республиканскӧй сьӧмкудлы федеральнӧй сьӧмкудйысь сетан субсидия тшӧт весьтӧ медбур велӧдысьяслы сьӧмӧн ошкӧм;
4) мынтыны Коми Республикаса республиканскӧй сьӧмкуд сьӧм тшӧт весьтӧ медбур велӧдысьяслы республиканскӧй конкурслӧн бӧртасъяс серти сьӧмӧн ошкӧм;
5) сетны 2016 вося вӧльгым тӧлысь 15 лунысь оз сёрджык Россия Федерацияса велӧдан да наука министерствоӧ Коми Республикаса республиканскӧй сьӧмкуд рӧскод вӧчӧм йылысь, мыйлӧн сьӧмӧн могмӧдан источникӧн лоӧ федеральнӧй сьӧмкудйысь Коми Республикаса республиканскӧй сьӧмкудлы сетан субсидия, а сідзжӧ форма серти, мый вынсьӧдӧма Россия Федерацияса велӧдан да наука министерство тайӧ субсидияӧн вӧдитчӧмлысь окталун да бӧртаслун петкӧдласъяс шедӧдӧм йылысь отчёт.
6. Тайӧ шуӧм збыльмӧдӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді кывкутана могъяс юклӧм серти координируйтӧ йӧзӧс велӧдан юкӧнын канму политика збыльмӧдӧмын Коми Республикаса олӧмӧ пӧртысь власьт органъяслысь уджсӧ.
7. Тайӧ шуӧмыс вынсялӧ сійӧс примитан лунсянь. 
Коми Республикалӧн Веськӧдлан котырса
Веськӧдлысьӧс Медводдза вежысь




       Л. Максимова
Сыктывкар
2016 вося косму тӧлысь 14 лун
194 №
ВЫНСЬӦДӦМА
Коми Республикаса Веськӧдлан котырлӧн
2016 во косму тӧлысь 14 лунся 194 №-а шуӧмӧн
 (содтӧд)
Коми Республикаын 2016 воӧ медбур велӧдысьяслы федеральнӧй сьӧмкудйысь Коми Республикаса республиканскӧй сьӧмкудлы сетан субсидия тшӧт весьтӧ да Коми Республикаса республиканскӧй сьӧмкудйысь сьӧм тшӧт весьтӧ сьӧмӧн ошкӧм мынтан 
ПӦРАДОК
1. Тайӧ Пӧрадокыс ладмӧдӧ Коми Республикаын 2016 воӧ медбур велӧдысьяслы (водзӧ – медбур велӧдысьяс) федеральнӧй сьӧмкудйысь Коми Республикаса республиканскӧй сьӧмкудлы сетан субсидия тшӧт весьтӧ да Коми Республикаса республиканскӧй сьӧмкудлӧн сьӧм тшӧт весьтӧ сьӧмӧн ошкӧм мынтан юалӧмъяс.
2. Медбур велӧдысьяслы сьӧмӧн ошкӧм мынтӧм вылӧ рӧскод кӧсйысьӧмъясыс сьӧмӧн могмӧдсьӧны:
1) 7 медбур велӧдысьлы сьӧмӧн ошкӧм мынтӧм вылӧ федеральнӧй сьӧмкудйысь Коми Республикаса республиканскӧй сьӧмкудлы субсидияясӧн сетан сьӧм тшӧт весьтӧ, быдӧнлы 200 сюрс шайт ӧтчыдысь арталӧмӧн;
2) республиканскӧй конкурсын 12 вермысьлы мынтӧм вылӧ Коми Республикаса республиканскӧй сьӧмкуд сьӧм тшӧт весьтӧ, кутшӧмӧс урчитӧма «Велӧдӧм сӧвмӧдӧм» Коми Республикаса канму уджтасын, мый вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 411 №-а шуӧмӧн, быдӧнлы 150 сюрс шайт ӧтчыдысь арталӧмӧн.
3. Коми Республикаын медбур велӧдысьяслы сьӧмӧн ошкӧмсӧ мынтӧны сьӧмкуд ассигнование мындаын, кутшӧмӧс урчитӧма Коми Республикаса велӧдан да том йӧз политика министерстволы лӧсялана финансӧвӧй воын индӧм шӧр могъяс вылӧ.
4. Медбур велӧдысьяслы сьӧмӧн ошкӧмсӧ мынтӧны Велӧдысь лун кежлӧ федеральнӧй сьӧмкудйысь Коми Республикаса республиканскӧй сьӧмкудлы сетан субсидия тшӧт весьтӧ Россия Федерацияса велӧдан да наука министерстволӧн медбур велӧдысьясӧн сьӧмӧн ошкӧм босьтӧм вылӧ конкурсын вермысьяслысь список вынсьӧдӧм йылысь тшӧктӧд подув вылын, мыйӧн тӧдмӧдӧны Коми Республикаса велӧдан да том йӧз политика министерствоӧс. 
5. Медбур велӧдысьяслы сьӧмӧн ошкӧмсӧ мынтӧны Велӧдысь лун кежлӧ Коми Республикаса республиканскӧй сьӧмкуд сьӧм тшӧт весьтӧ Коми Республикаса велӧдан да том йӧз политика министерстволӧн Коми Республикаын медбур велӧдысьясӧн сьӧмӧн ошкӧм босьтӧм вылӧ республиканскӧй конкурсын вермысьяслысь список вынсьӧдӧм йылысь тшӧктӧд подув вылын, кутшӧмӧс йӧзӧдӧны республиканскӧй конкурс помасян лунсянь 10 уджалан лун чӧжӧн.
6. Медбур велӧдысьясӧн сьӧмӧн ошкӧм босьтӧм вылӧ Коми Республикаса велӧдан да том йӧз политика министерствоӧ сетӧны:
1) сьӧмӧн ошкӧм мынтӧм йылысь шыӧдчӧм банкса тшӧтлысь реквизитъяс индӧмӧн, кутшӧмӧс восьтӧма гражданинлӧн ним вылӧ, кодӧс шуӧма медбур велӧдысьӧн, сьӧмӧн ошкӧмсӧ вуджӧдӧм вылӧ;
2) документысь копия, кутшӧм эскӧдӧ гражданинӧс, кодӧс шуӧма медбур велӧдысьӧн. 
7. Медбур велӧдысьяслы сьӧмӧн ошкӧмсӧ мынтӧны федеральнӧй сьӧмкудйысь Коми Республикаса республиканскӧй сьӧмкудлы сетан субсидия да Коми Республикаса республиканскӧй сьӧмкуд сьӧм тшӧт весьтӧ Коми Республикаса велӧдан да том йӧз политика министерство 2016 вося вӧльгым тӧлысь 1 лунӧдз безналичнӧя сьӧмӧн ошкӧм мынтӧм йылысь шыӧдчӧмын индӧм реквизитъяс серти сьӧм вуджӧдӧмӧн.
Россия Федерацияса велӧдан да наука министерство да Коми Республикаса Веськӧдлан котыр костын велӧдан организацияясса медбур велӧдысьяслы, кодъяс пӧртӧны олӧмӧ улыс тшупӧда ӧтувъя, подув тшупӧда ӧтувъя да шӧр тшупӧда ӧтувъя велӧдан уджтасъяс, сьӧмӧн ошкӧм мынтӧм вылӧ федеральнӧй сьӧмкудйысь Коми Республикаса сьӧмкудлы субсидия сетӧм йылысь
________/________ АРТМӦДЧӦМ
Москва кар                                                      20__ вося _____________ «__» лун 
Россия Федерацияса велӧдан да наука министерство, кутшӧмӧс водзӧ нимтӧма «Министерство», Россия Федерацияса велӧдан да наука Министрӧс медводдза вежысь Наталья Владимировна Третьяк нимсянь, коді уджалӧ 2015 во ӧшым тӧлысь 22 лунся ДЛ-396 №-а эсканпас подув вылын, ӧтарсянь, да Коми Республикаса Веськӧдлан котыр, кодӧс водзӧ нимтӧма «Босьтысь», Коми Республикалӧн Веськӧдлан котырса Веськӧдлысьӧс Медводдза вежысь Лариса Владимировна Максимова нимсянь, коді уджалӧ 1994 во урасьӧм тӧлысь 17 лунся Коми Республикаса Оланподув, «Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь» 2013 во ӧшым тӧлысь 26 лунся 140-РЗ №-а Коми Республикаса Оланпас, Коми Республикаса Юралысьлӧн 2016 во рака тӧлысь 24 лунся 85-р №-а тшӧктӧм, Коми Республикалӧн Веськӧдлан котырса Веськӧдлысьлӧн 2016 во рака тӧлысь 24 лунся 19-рп №-а тшӧктӧм подув вылын, мӧдарсянь, кодъясӧс водзӧ нимтӧма «Сёрнитчысьяс», «2016 во кежлӧ федеральнӧй сьӧмкуд йылысь» 2015 во ӧшым тӧлысь 14 лунся 359-ФЗ №-а Федеральнӧй оланпас (Россия Федерацияса оланпастэчас чукӧр, 2015, 51 №, 7230 ст.), «2013-2020 вояс вылӧ «Велӧдӧм сӧвмӧдӧм» Россия Федерацияса канму уджтаслӧн «Челядьӧс школаӧдз велӧдӧм, ӧтувъя велӧдӧм да содтӧд тӧдӧмлун сетӧм сӧвмӧдӧм» уджтасув серти медбур велӧдысьясӧс ошкӧм вылӧ Россия Федерацияса субъектъяслӧн сьӧмкудъяслы федеральнӧй сьӧмкудйысь субсидияяс юклан да сетан правилӧяс серти, кутшӧмъясӧс вынсьӧдӧма Россия Федерацияса Веськӧдлан котырлӧн 2014 во ӧшым тӧлысь 26 лунся 1517 №-а шуӧмӧн (http://www.pravo.gov.ru инӧда юӧр серти официальнӧй ӧтуввез-портал, 2014 вося ӧшым тӧлысь 30 лун) (водзӧ – Правилӧяс), кырымалісны тайӧ Артмӧдчӧмсӧ улынджык индӧм йылысь:
І. Артмӧдчӧмлӧн видлалантор
1.1. Тайӧ Артмӧдчӧмлӧн видлаланторйӧн лоӧ 2016 воӧ федеральнӧй сьӧмкудйысь медбур велӧдысьясӧс ошкӧм вылӧ субсидияяс сетӧм «2013-2020 вояс вылӧ «Велӧдӧм сӧвмӧдӧм» Россия Федерацияса канму уджтаслӧн «Челядьӧс школаӧдз велӧдӧм, ӧтувъя велӧдӧм да содтӧд тӧдӧмлун сетӧм сӧвмӧдӧм» уджтасув серти Коми Республикаса сьӧмкудйӧ велӧдан организацияясса медбур велӧдысьяслы сьӧмӧн ошкӧм мынтӧм могысь, кутшӧмъяс пӧртӧны олӧмӧ улыс тшупӧда ӧтувъя, подув тшупӧда ӧтувъя да шӧр тшупӧда ӧтувъя велӧдан уджтасъяс (водзӧ лӧсялӧмӧн – сьӧмӧн ошкӧм, субсидия) «2016 да 2017 да 2018 воясся планӧвӧй кадколаст кежлӧ Коми Республикаса республиканскӧй сьӧмкуд йылысь» 2015 во вӧльгым тӧлысь 25 лунся 103-РЗ №-а Коми Республикаса Оланпас, «Коми Республикаын 2016 воӧ медбур велӧдысьяслы сьӧмӧн ошкӧм мынтӧм йылысь» Коми Республикаса Веськӧдлан котырлӧн 2016 во __________ лунся ___ №-а шуӧм подув вылын.
1.2. Субсидия сетан условиеясӧн лоӧны:
а) эм Россия Федерацияса субъектлӧн нормативнӧй инӧда акт, кутшӧм эскӧдӧ субсидия тшӧт весьтӧ, кутшӧмӧс сетӧны федеральнӧй сьӧмкудйысь Россия Федерацияса субъектлӧн сьӧмкудйӧ, да Россия Федерацияса субъектлӧн сьӧмкуд сьӧм тшӧт весьтӧ сьӧмӧн ошкӧм мынтан пӧрадок;
б) Россия Федерацияса субъектлӧн сьӧмкудйын эм сьӧмкуд ассигнование Россия Федерацияса субъектлӧн рӧскод кӧсйысьӧмъяс збыльмӧдӧм вылӧ, кутшӧм ӧтув финансируйтӧны федеральнӧй сьӧмкудйысь.
1.3. Субсидия йӧрыш, кутшӧмӧс сетӧны федеральнӧй сьӧмкудйысь Коми Республикаса сьӧмкудлы, артмӧдӧ 1400,0 шайт (ӧти миллион нёльсё сюрс) шайт.
Сьӧмкуд ассигнование ыджда, кутшӧмӧс урчитӧма Коми Республикаса сьӧмкудйын сьӧмӧн ошкӧм мынтӧм вылӧ, артмӧдӧ 1800,0 шайт (ӧти миллион кӧкъямыссё сюрс) шайт.
1.4. Субсидия вуджӧдӧны урчитӧм пӧрадокын Федеральнӧй казначействоса мутас органъяслӧн тшӧтъяс вылӧ, кутшӧмъясӧс восьтӧма воӧм сьӧм арталӧм да найӧс Россия Федерацияса сьӧмкуд системаса сьӧмкудъяс костын юклӧм вылӧ, медым водзӧ вуджӧдны урчитӧм пӧрадокын Коми Республикаса сьӧмкудйӧ.
1.5. Субсидия вуджӧдӧны 2016 во кӧч тӧлысь «25» лунӧдз кадколастӧ.
ІІ. Сёрнитчысьяслӧн ӧтув уджалӧм
2.1. Министерство кӧсйысьӧ:
2.1.1. Вайӧдны Босьтысьӧдз сьӧмкуд кӧсйысьӧмъяслысь лимитъяс урчитӧм пӧрадокын;
2.1.2. Вуджӧдны субсидиясӧ Коми Республикаса сьӧмкудлы условиеясӧ кутчысьӧмӧн, кутшӧмъясӧс урчитӧма тайӧ Артмӧдчӧмӧн, сьӧмкуд ассигнование, кутшӧмӧс урчитӧма лӧсялана финансӧвӧй во да планӧвӧй кадколаст кежлӧ федеральнӧй сьӧмкуд йылысь федеральнӧй оланпасын, да сьӧмкуд кӧсйысьӧмъяслӧн лимитъяс мындаын, кутшӧмъясӧс Министерство вынсьӧдӧма мог вылӧ, мый индӧма тайӧ Артмӧдчӧмлӧн 1.1 пунктын, а сідзжӧ субсидия вуджӧдӧм йылысь заявкаӧн (водзӧ – заявка), кутшӧмӧс сетӧ Россия Федерацияса медвылыс олӧмӧ пӧртысь канму власьт орган;
2.1.3. Нуӧдны кӧсйысьӧмъяс збыльмӧдӧм бӧрся контроль, кутшӧмъяс петӧны тайӧ Артмӧдчӧмысь, та лыдын Босьтысьӧн субсидия, кутшӧмӧс босьтӧма тайӧ Артмӧдчӧм серти, торъя мог вылӧ видзӧм бӧрся да сьӧмӧн ошкӧм мынтӧм вылӧ Коми Республикаса сьӧмкуд рӧскод бӧрся;
2.1.4. Прӧверяйтны Босьтысьӧн условиеясӧ кутчысьӧм, кутшӧмъясӧс урчитӧма субсидия сетігӧн, да сетӧм отчётъяслысь збыль состояниелы лӧсялӧм.
2.2. Министерство вермӧ:
2.2.1. Донъявны Россия Федерацияса субъектӧн субсидия видзан окталунсӧ Россия Федерацияса субъектӧн субсидия видзан окталун да бӧртаслун петкӧдласъяслӧн шедӧдӧм вежӧртасъяс вылӧ мыджсьӧмӧн, мый урчитӧма тайӧ Артмӧдчӧмлӧн 2.3.3 пунктӧн;
2.2.2. Ыстыны Россия Федерацияса сьӧм овмӧс министерствоӧ  Босьтысьлы субсидия недыр кад кежлӧ дугӧдӧм (ыдждасӧ чинтӧм) йылысь вӧзйӧмъяс Федеральнӧй сьӧмкудйысь сьӧмкудкостса трансфертъяс (субвенцияяс кындзи) недыр кад кежлӧ сетӧмсӧ дугӧдан (чинтан) пӧрадок серти сэк, кор Россия Федерацияса канму власьт органъяс оз кутчысьны найӧс сетан условиеясӧ, мый вынсьӧдӧма Россия Федерацияса сьӧм овмӧс министерстволӧн 2007 во вӧльгым тӧлысь 12 лунся 105н №-а тшӧктӧдӧн (пасйӧма Россия Федерацияса юстиция министерствоӧн 2007 вося вӧльгым тӧлысь 30 лунӧ, 10596 пасъян №; Федеральнӧй олӧмӧ пӧртысь власьт органъяслӧн нормативнӧй актъяс бюллетень, 2007, 52 №), вежсьӧмъяскӧд, кутшӧмъясӧс пыртӧма Россия Федерацияса сьӧм овмӧс министерстволӧн 2007 во ӧшым тӧлысь 24 лунся 146н №-а (пасйӧма Россия Федерацияса юстиция министерствоӧн 2008 во тӧвшӧр тӧлысь 21 лунӧ, 10955 пасъян №; Федеральнӧй олӧмӧ пӧртысь власьт органъяслӧн нормативнӧй актъяс бюллетень, 2008, 5 №) да 2014 во моз тӧлысь 11 лунся 74н №-а тшӧктӧдъясӧн (пасйӧма Россия Федерацияса юстиция министерствоӧн 2014 вося йирым тӧлысь 30 лунӧ, 34538 пасъян №; Российская газета, 2014, 263 №), сэк, кор оз кутчысьны субсидияяс сетан да видзан пӧрадокӧ да оз шедӧдны субсидия видзан бӧртаслун петкӧдласлысь урчитӧм вежӧртас;
2.2.3. Примитны локтан финансӧвӧй воын субсидия колясъяс сійӧ жӧ могъяс вылӧ Коми Республикаӧн сэк, кор ӧнія финансӧвӧй воын видзтӧм субсидия колясын эм коланлун, видзӧм йылысь помшуӧм.
            2.3. Босьтысь кӧсйысьӧ:
2.3.1. Кутчысьны субсидия сетан условиеясӧ, кутшӧмъясӧс урчитӧма тайӧ Артмӧдчӧмӧн;
2.3.2. Финансируйтны рӧскод кӧсйысьӧмъяс инӧда акт подув вылын, кутшӧмӧс индӧма тайӧ Артмӧдчӧмлӧн 1.1 пунктын, йӧрышын, кутшӧмӧс урчитӧма тайӧ Артмӧдчӧмлӧн 1.3. пунктын;
2.3.3. Могмӧдны субсидия видзан окталун петкӧдласлысь вежӧртас шедӧдӧм: 
медбур велӧдысьяслӧн лыд, кодъяслы мынтӧма сьӧмӧн ошкӧм, – 7 морт;
да субсидия видзан бӧртаслун петкӧдласлысь вежӧртас шедӧдӧм:
ӧтувъя канму экзаменысь медбур бӧртасъяса 10 прӧчент школаын ӧтувъя канму экзаменлӧн шӧркодь балл (2 быть сдайтана предмет вылӧ арталӧмӧн)  ӧтувъя канму экзаменысь медлёк бӧртасъяса 10 прӧчент школаын ӧтувъя канму экзаменлӧн шӧркодь балл (2 быть сдайтана предмет вылӧ арталӧмӧн) серти – 1,69 прӧчент;
2.3.4. 2016 во кӧч тӧлысь «05» лунӧдз кадколастӧ сетны Министерствоӧ заявка;
2.3.5. 2016 во йирым тӧлысь «15» лунӧдз кадколастӧ сетны Министерствоӧ эскӧдӧм инӧда актысь выпискаӧн, кутшӧмӧс индӧма тайӧ Артмӧдчӧмлӧн 1.1 пунктын, мый босьтӧ тӧд вылӧ Коми Республикалысь рӧскод кӧсйысьӧмъяссӧ збыльмӧдӧм вылӧ, кутшӧмӧс ӧтув финансируйтӧны федеральнӧй сьӧмкудйысь, сьӧмкуд ассигнование содтӧм;
2.3.6. Сетны Министерствоӧ 2016 вося йирым тӧлысь 15 лунысь оз сёрджык Россия Федерацияса субъектлӧн сьӧмкудйысь рӧскод вӧчӧм йылысь, кутшӧм могмӧдсьӧ сьӧмӧн субсидияысь, мый сетӧма федеральнӧй сьӧмкудйысь Коми Республикаса сьӧмкудлы улыс тшупӧда ӧтувъя, подув тшупӧда ӧтувъя да шӧр тшупӧда ӧтувъя велӧдан уджтасъяс олӧмӧ пӧртысь велӧдан организацияясса медбур велӧдысьяслы сьӧмӧн ошкӧм мынтӧм вылӧ, да тайӧ субсидияӧн вӧдитчан окталун да бӧртаслун петкӧдласъяс шедӧдӧм йылысь отчёт;
2.3.7. Сетны Министерстволӧн корӧм серти юӧр да документъяс, кутшӧмъяс колӧны, медым прӧверитны тайӧ Артмӧдчӧмлысь условиеяс збыльмӧдӧмсӧ;
2.3.8. Сӧгласуйтны сьӧмкуд планируйтӧм лӧсялана субъектъяскӧд Россия Федерацияса субъектлысь канму уджтасъяссӧ (муниципальнӧй уджтасъяссӧ), кутшӧмъясӧс ӧтув финансируйтӧны федеральнӧй сьӧмкуд сьӧм тшӧт весьтӧ, да наӧ вежсьӧмъяс пыртӧмсӧ, кутшӧмъяс вӧсна вежсьӧ Россия Федерацияса субъектлысь канму уджтасъяссӧ (муниципальнӧй уджтасъяссӧ) финансируйтан ыдждаыс да (либӧ) вежсьӧны бӧртасъяслӧн петкӧдласъясыс да (либӧ) вежсьӧ индӧм уджтасъяслӧн мероприятиеяс тэчасыс, мыйяс вылӧ сетӧны субсидия.
2.4. Тайӧ финансӧвӧй вося тӧвшӧр тӧлысь 1 лун вылӧ видзтӧм субсидия коляс колӧ бӧр бергӧдны федеральнӧй сьӧмкудйӧ Россия Федерацияса субъектлӧн канму власьт органӧн, кодлы оланпастэчас да мукӧд нормативнӧй инӧда акт серти сетӧма Россия Федерацияса субъектлӧн сьӧмкуд чӧжӧс источникъяс субсидия колясъяс бӧр бергӧдӧм серти, корӧмъяс серти, кутшӧмъясӧс урчитӧма Россия Федерацияса сьӧмкуд оланпастэчасӧн да тайӧ финансӧвӧй во да планӧвӧй кадколаст вылӧ федеральнӧй сьӧмкуд йылысь федеральнӧй оланпасӧн.
Отчётнӧй финансӧвӧй воын видзтӧм субсидия колясъясын коланлун йылысь Министерстволӧн помшуӧм серти сьӧмсӧ ыдждаын, кутшӧм абу унджык индӧм колясъясысь, колӧ вуджӧдны ӧнія финансӧвӧй воын федеральнӧй сьӧмкудйысь Россия Федерацияса субъектъяслӧн сьӧмкудъясӧ Россия Федерацияса субъектъяслӧн сьӧмкудъясысь рӧскод сьӧмӧн могмӧдӧм могысь, кутшӧмъяс лӧсялӧны субсидияяс сетан да видзан условиеяслы.
Сэк, кор субсидиялысь видзтӧм коляссӧ абу вуджӧдӧма федеральнӧй сьӧмкуд чӧжӧсӧ, индӧм сьӧмсӧ колӧ перйыны федеральнӧй сьӧмкуд чӧжӧсӧ пӧрадокын, кутшӧмӧс урчитӧма Россия Федерацияса сьӧм овмӧс министерствоӧн Сьӧмкудкостса трансфертъяслысь видзтӧм колясъяс, кутшӧмъясӧс босьтӧма субсидияӧн, субвенцияясӧн да мукӧд сьӧмкудкостса трансфертӧн, кутшӧмъясӧс сетӧма федеральнӧй сьӧмкудйысь торъя мог вылӧ, перъян пӧрадок серти, мый вынсьӧдӧма Россия Федерацияса сьӧм овмӧс министерстволӧн 2009 во лӧддза-номъя тӧлысь 11 лунся 51н №-а тшӧктӧдӧн (пасйӧма Россия Федерацияса юстиция министерствоӧн 2009 вося сора тӧлысь 28 лунӧ, 14422 пасъян №), вежсьӧмъясӧн, кутшӧмъясӧс пыртӧма Россия Федерацияса сьӧм овмӧс министерстволӧн 2013 во кӧч тӧлысь 23 лунся 98н №-а тшӧктӧдӧн (пасйӧма Россия Федерацияса юстиция министерствоӧн 2013 вося вӧльгым тӧлысь 21 лунӧ, 30423 пасъян №).
ІІІ. Сёрнитчысьяслӧн кывкутӧм
3.1. Сэк, кор абу збыльмӧдӧмаӧсь либӧ абу колана ногӧн збыльмӧдӧмаӧсь ассьыныс кӧсйысьӧмъяснысӧ тайӧ Артмӧдчӧм серти Сёрнитчысьяс кывкутӧны Россия Федерацияса оланпастэчас серти.
3.2. Сэк, кор субсидиясӧ видзӧма абу торъя мог вылӧ да (либӧ) Россия Федерацияса субъект торкалӧма сійӧс сетан условиеяссӧ сы дорӧ примитӧны мырдӧн тшӧктан сьӧмкуд мераяс, кутшӧмъясӧс урчитӧма Россия Федерацияса сьӧмкуд оланпастэчасӧн.
ІV. Бӧртас
4.1. Сёрнитчысьяс костын вензьӧмъяс решитӧны сёрнитчӧмӧн, а кор оз воны ӧти кывйӧ – ёрдӧн индӧм пӧрадокын.
4.2. Тайӧ Артмӧдчӧмсӧ вежӧны Сёрнитчысьяслӧн водзмӧстчӧм серти гижӧмӧн тайӧ Артмӧдчӧм дорӧ содтӧд артмӧдчӧмъясӧн, кутшӧмъяс лоӧны сылӧн торйӧдны позьтӧм юкӧнӧн.
Тайӧ Артмӧдчӧмӧ пыртны вежсьӧмъяс, кутшӧмъяс урчитӧны субсидияӧн вӧдитчан бӧртаслун петкӧдласъяслӧн вежӧртасъяслысь лёкмӧм, а сідзжӧ тайӧ Артмӧдчӧмӧн урчитӧм мероприятиеяс олӧмӧ пӧртан кадколастъяс ыдждӧдӧм, оз позь тайӧ Артмӧдчӧмлӧн вына став кадколаст чӧж, сы кындзи, кор субсидия сетан условиеяс оз позь збыльмӧдны венны позьтӧм лоӧмторъяс вӧсна, 2013 – 2020 вояс вылӧ «Велӧдӧм сӧвмӧдӧм» Россия Федерацияса канму уджтаслӧн торъя мога петкӧдласъяслысь да индикаторъяслысь вежӧртасъяс вежӧм вӧсна, а сідзжӧ сэк, кор тӧдчӧмӧн (20 прӧчентысь унджык вылӧ) чинтӧма субсидия йӧрышсӧ.
4.3. Тайӧ Артмӧдчӧмсӧ позьӧ дугӧдны Сёрнитчысьяслӧн ӧта-мӧдкӧд ӧти кывйӧ воӧм дырйи.
4.4. Артмӧдчӧмыс вынсялӧ сійӧс Сёрнитчысьясӧн кырымалан лунӧ да вына Сёрнитчысьясӧн ассьыныс кывкутӧмъяс збыльмӧдтӧдз.
4.5. Тайӧ Артмӧдчӧмсӧ лӧсьӧдӧма куим экземплярын, кутшӧмъяслӧн ӧткодь юридическӧй вын, кык экземпляр - Министерстволы, ӧти - Босьтысьлы.
V. Сёрнитчысьяслӧн мынтысян реквизитъяс
	Министерство

	Меститчанін: 
125993, Москва кар, Тверскӧй ул.,  
11 к., 4 стр. тел. (499) 237-42-44

л/тш 04072000200

	Россияса Банклӧн Операционнӧй Департаментын р/тш 40105810700000001901, Москва кар 701
	40101810000000010004 №-а тшӧт

VІ. Сёрнитчысьяслӧн кырымпасъяс
	Россия Федерацияса велӧдан да наука министрӧс медводдза вежысь

